
Und in dem jar am montag nach reminiscere rayt ich cunrat beck
nss zu mengen, und kam am balmaubet gen Rom, und blaib
die karwochen zu Rom, und hart am ostertag daz ampt zu
sant peters minster vom babst, und nach dem ampt gab er
den segen, und am ostermontag raitich wider zu Rom uss
and rait in xx tagen gen mengen,

1488. han ich cunrat beeck mit anna luttersey von raffens-
purg hochzit gehept an mittwoch vor s. lucientag was der zehent tag im
december.

1491. am sechs und zwainczigsten tag des abrellen am nechsten tag
nach sant marx tag des hailigen ewangelisten, was dinstag fru vor tag, do
es zway geschlagen hett, gelag min hussfraw Endlin luttersey irs
ersten kinds, was ain knab, haisst marcus und sind sine gottit, der edl
herr hans truchsiss zu waltpurg der jinger und min alte
fraw von kinseek und das alt grifflin, gott sy gelopt allzitt.
Amen. und galt do ain malter kernen jjjj lib. jjjj ss., rocken jij lib. jijj ss.
haber jij lib. jjjj, gersten vj lib. h. und 1 mas win xj h. und ward vor sant
jacobs tag gelten 1 malter kernen vu lib. h. gersten vin lib. und jjjj ss. h.,
ain malter haber jjjj lib. h. und ain mas lantwin vir dn.

am vier und zwainzigesten tag novembris, was mittwoch vor katherine
virginis starb min libe schwiger Margareth luttersee znacht do es
achle geschlug, golt sye ir gnidig und barmherzig. Amen.

1493. am sibenden tag februarii was donstag nach purificacionis
snachl zwischend zehnen und aylffen glag min hussfraw irs andern kinds,
haisst jeronimus, und sind sine gditit die wolgeborn fraw Margereth
griffin zu sonnenberg geborne von stirenberg, der erwir-
dig und hoechgelehrt apt Hainrich zu Schussenriett und
der edl und streng herr marquart von kinnseck, all min gnidig
frawen und herrn, golt sye gelopt. und in derselben fasten ging ich zu dem
feren sant Jas und kam an sant jergen aubet wyder haim.

1499, isteain grosser krieg zwischend dem rdmischen kunig
den kurfiirsten, dem schwabenland und dem grossen punt in schwaben und
andern landen dem romischen rych verwandt wider die schwiczer ge-
heptt, und hand die schwiczer den mertayl all sig behalten, das gott
erbarm.

1504, ist der krieg gewesen im payerland und in der pfalez-
grifin land und hett wiertenberg vil sigs behalten wider
die pfalleecz.

1506. haut'min sun hans beek hochzitt mit Elizabethen Kun-
sen gehept an montag sant thomas tag in wichennechten, und nach hylarii

schickt ich marxen gen tibingen in die hochen schul am

sonnen(went)tag eodem anno.

Und in dem jar am fiinften tag novembris gelag Elisenbet ainer
tochter . haisst barbara zwischen zehnen und aylffen vormittag was ain
donstag vor martine, und starb am montag sant otmarentag was der xv1 fag,

got sy ir gnidig.

